
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
(UT
পাঁচ জনকে ব্যস্ত হইতে হয়। প্রমদা এরূপ বন্দোবস্তের নিতান্ত বিরোধী। বিরোধী হইবার সম্পূর্ণ কারণ আছে। নিতান্ত প্রয়োজুনের সময় প্রয়োজনীয় বস্তুটী পাইতেছি না, ক্রমশঃই মন বিরক্ত হইতেছে, এবং সেটার অভাবে দুই দণ্ডের কাজে দশ দণ্ড বৃথা যাইতেছে, এইরূপ, অবস্থায় র্যাহারা একবার পড়িয়াছেন, তাহারা সকলেই এরূপ বিশৃঙ্খলার বিরোধী হইবেন । কিন্তু এ বিষয়ে বাল্যকালে অভ্যাস প্ৰবল থাকে। আমরা অনেক সময় নিজেদের প্রতি বিরক্ত হই, বিশৃঙ্খলা ভাব দূর করিবার জন্য প্রতিজ্ঞা করি, অভ্যাস-দোষে অবশেষে যে বিশৃঙ্খলা সেই বিশৃঙ্খলা থাকিয়া যায় ; প্রমদার রুচি এ বিষয়ে যে উন্নত তাহাও পিতামাতার গুণে ; বালককাল হইতে পিতামাতার এ দিকে দৃষ্টি থাকাতে এ গুলি তাঁহার পক্ষে স্বাভাবিক হইয়া গিয়াছিল।
বামা ও ছোট বউ প্রমদার সহিত আসেন নাই, সে জন্য প্রমুদার পরিবার অল্প নহে। দাসী দুই জন, চাকর দুষ্ট জন, পাচক ব্রাহ্মণ একজন, এতদ্ভিন্ন বাহিরেও অনেকগুলি লোক প্ৰতিপালিত হইতেছেন। দাসী দুইটীর একটা লীলাবতীর ( কন্যাটীকে এই নামে ডাকা হয় ) রক্ষণাবেক্ষণ নিযুক্ত ; অপরটী পাকশালার কাৰ্য্যে ব্যাপৃত। চাকর দুইটীর একজন এদেশীয় সে বাগানের তত্ত্বাবধান করে এবং অপরটি পশ্চিম দেশীয়, নাম খোদাই, সে হাট বাজার ও জল-বহন কাৰ্য্য করিয়া থাকে। অপর পরিবারের মধ্যে লীলা এখন চলিতে শিখিয়াছেন। তিনি প্ৰাতঃসন্ধ্যা নূতন পরিচ্ছদ পরিয়া খোদাইয়ের ক্ৰোড়ে বা নিজ দাসীর ক্ৰোড়ে আরোহণ করিয়া বাড়ীর বাহির হইয়া থাকেন, এবং কখনও হয় একটী ফুল, না হয় একটী খেলনা, না হয় একটা ফল হাতে করিয়া ঘরে আসেন। লীলা যার বাড়ী যায় তাহাকে কোলে করে, পাড়ার কুলাঙ্গনারা কেহ কোলে করেন, কেহ মুখচুম্বন করেন, কেচু

		 এই পাতা শেষ সম্পাদিত হয়েছে ১৩:২৬টার সময়, ২০ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

